Мақсаты :     Оқушылардың    логикалық  ойлау   қабілетін    дамыту, 

                       бір-біріне  көмектесе   білуге , достыққа , есеп  шығарған  кезде

                       жылдам ойлауға тәрбиелеу. Есепті оймен ауызша  шығаруға  

                       ынталандыру.

Көрнекіліктер :    нақыл  сөздер , логикалық есептер , гүлдер , плакат ,         

                             карточкалар.

Барысы: 

                       I.Ұйымдастыру  кезеңі.

Құрметті   оқушылар! « Математика-ғылымдар  патшасы» дегендей  бұл   ғылым  адам өміріне  , оның ой-өрісінің  дамуына  аса қажет.Математика  пәніне  деген  қызығушылығымызды  арттыру  мақсатымен  бүгін  «Жас  математик» сайысын  өткізгелі  отырмыз.

                       Сіздерді  апталыққа  шақырамыз,

                        Есеппен  бастарыңды  қатырамыз.

                        Математиканы  ұғындырып,

                        Аз да болса білімімізді толтырамыз.

                              Апталық  бүгін  басталды,

                              Ұмыт  болғанды  еске салды.

                              Қиын да болса қызық  сабақ,

                              Жұмыс  істетейік  бастарды.

                         Қиын    есеп  оңай-ақ  шығар,

                         Миды  егер  шынықтырсаң.

                         Сенімпаздар   алға  озар,

                         Математиканы  болса  ұғар.

                               Архимедтей  жаңалық  ашар,

                               Болса  үміткер, осы апталыққа үлес қосар.

                               Ұлы  математик  ізін басар,

                               Біздерде  жоқ  па  талапкер.

                         Есептен  шет  қалмаңыздар,

                         Есеп  додасы  басталды.

                         Кірісейік   жұмысқа ,

                         Жайбарақат   болмаңыздар!

Есептерді  шешуге  тек  білім  жеткіліксіз, оған тағы да ойлану, іздену  керек.   Ендеше, сайысымызды  бастамас  бұрын  әділ-қазылар  алқасын  сайлайық.    Сайысқа  түскелі  отырған  оқушыларға  сәттілік  тілейік. Іске  сәт!

1.  «Ойлан  тап» ойыны.

Бос  орындарға  сандар қою керек . Сонда  тігінен  де , көлденеңінен де,  диагоналінен де қосқанда  1-ден  39 саны, 2-ден   60 саны  шығу  керек . 

2. «Бәйге».

Әрбір    сұрақтарға  жылдам , әрі  дұрыс  жауап  беру  керек.

1.Түнгі  сағат  10-да  жауын  жауып  тұрса, 24  сағаттан  кейін  күннің   жарқырап   тұруы  мүмкін  бе?  

2.Төрт  жұмыртқа  4 минут  піседі. Бір жұмыртқа пісу  үшін   неше  минут  уақыт     керек? 

3. Барлық  сандарға  бөлінетін    сан? 

4. Аптадағы  күн  саны? 

5.  60 минут.

6. Тақ  сандар. .

7. Бөлуге  кері  амал? 

8.  1  ғасыр  неше  жыл?  

9. Ең  кіші  натурал  сан? 

10.  24 сағат.

11. 6  орындықта  неше  аяқ  бар?  

12. Қосарлап  жегілген  ат-арбамен  Ербол  25 шақырым  жол  жүрді. Оның    әр   аты  неше  шақырым  жол  жүрді? 

13.  12 ай. 

14. Қосуға  кері  амал ?

15. Екі   адам   тоғызқұмалақты  2  сағат  ойнады. Әрқайсысы  неше  сағаттан    ойнады?   

3. «Сан  ретін  тап ».

Кеспе  қағаздарды   цифрлар  ретімен  қойғанда  нақыл  сөздер   шығу   керек.

 4. «Баспалдақ  ойны ».

Баспалдаққа  шығу  үшін  карточкадағы   есептерді  шығару   керек. Есепті  дұрыс  шығармаса ,  баспалдаққа  шыға  алмайды. Кім  жылдам   баспалдаққа  шығады  екен ?

5.«Логикалық   есептер».

1. Үш  ағайынды  жолда  кетіп  барады. Біреуі  алда, екеуі   артта . Артындағы  екеуі  алдыңғыға  жете  алмайды .Ол  не?

2. Сәуленің  2 қуыршағы , 3  алмасы , 1 шоколады, 2апелсині , 5 шабдалысы  және  1 велосипеді  бар. Сәуленің   қанша  жемісі  бар?

3.Жолдас  үш  баланың  жастарының  қосындысы  29-ға  тең . Бес  жылдан  кейін  олардың  жастарын  бірге  алғанда  қанша  болады? 

4. Текемет   басуға  арналған  жүннің  10 килограммы  сабалды.  Сабалмаған  тағы  6 килограмм  жүн  қалды. Барлық  жүн  неше  килограмм  еді? 

5. Мыстан  кемпірдің   15 немересі  бар . Қыздардың  саны  ұлдардың  санының  жартысын  құрайды. Қанша  ұл, қанша  қыз  немересі  бар ?

6.  «Кім жылдам?»
Геометриялық фигуралардың аттарын табу.
1. еңшбре - шеңбер
2. шұбршүы - үшбұрыш
3. трұбышрөт-төртбұрыш
4. рвадкат – квадрат
 8. Қортындылау.
 9. Әділ-қазылар  алқасына  сөз  беру.

